
GOUVÈNÈ CUOMO FELISITE SUNY POU PRI INOVASYON NASYONAL & PWOSPERITE EKONOMIK LA 

 

Asosyasyon Inivèsite Piblik eki Bati sou Tè Leta Nonmen New York Lidè Angajman Ekonomik 

 

Gouvènè Andrew M. Cuomo te anonse jodi a Asosyasyon Inivèsite Piblik eki Bati sou Tè Leta (Association 

of Public and Land-Grant Universities, APLU), te rekonse State University of New York ak yon pri 

nasyonal prestijye pou efò angajman ekonomik li yo, tankou START-UP NY. SUNY te youn nan kat 

enstitisyon edikasyon siperyè ki te resevwa premye Pri Inovasyon ak Pwosperite Ekonomik nan 

Washington, D.C.  

 

“Soti nan START-UP NY rive nan SUNY Nano Tech, Eta New York ap itilize rezo inivèsite nou an pou inove, 

kreye nouvo endistri ki pou devlope ekonomi rejyon nò a, epi sa k pi enpòtan, kreye dyòb,” te deklare 

Gouvènè Cuomo. “Pri prestijye sa ki soti nan APLU se yon temwayaj pou efò angajman ekonomik nou yo, 

epi mwen felisite Rektè Zimpher ak tout moun nan SUNY pou rekonpans sa.  Nou pral kontinye itilize 

rezo mondyal SUNY nou an kòm yon atoukap pote nouvote pou atire patenarya ak envestisman prive, 

devlope ekonomi lokal atravè eta a, epi kreye dyòb nan Eta New York.” 

 

Rektè SUNY, Nancy L. Zimpher, te aksepte pri a  nan reyinyon chak ane APLU a nan Washington, D.C., 

kote li te bay yon diskou douvèti sou enpòtans edikasyon siperyè devan plis pase 2.000 moun. 

 

“Inivèsite – sitou rezo inivèsite – genyen yon kokenn kapasite  pou pwogrese ak devlopman ekonomik ak 

kalite lavi grasa kreyasyon patenarya ak òganis komèsyal, endistriyèl ak gouvenmantal” te deklare Rektè 

Nancy Zimpher. “Atravè patenarya pèmanan nou ak Gouvènè Cuomo, SUNY ak Eta New York vini yon 

lidè nasyonal nan angajman ekonomik ak inovasyon. Nou di mèsi pou rekonpans APLU a, ak pou lidèchip 

ak sipò òganizasyon an paske li ankouraje kolaborasyon nan edikasyon siperyè piblik sou plan nasyonal 

pou nou ka genyen yon pi gwo enpak kolektif sou popilasyon nou tout ap sèvi yo.” 

 

“Pa gen tankou SUNY nan sa ki gen pou wè ak etandi li, enfliyans li ak divèsite li,” te deklare Doktè Tim 

Killeen, Prezidan Fondasyon Rechèch (RF) pou Suny an ak vis Rektè SUNY pou rechèch. “Pri sa salye 

kapasite konbine pwofesè, elèv SUNY ak staf RF pou devlope pwogram, zouti ak sèvis kap ankouraje 

kolaborasyon ak prensipal patenè epi pote inovasyon ak opòtinite ekonomik nan yon mannyè efikas ak 

kreyatif atravè Eta New York.”  

 

Sou kat gayan yo, Prezidan APLU a, Peter McPherson, te di konsa, “Enstitisyon sa yo demontre wòl 

enpòtan inivèsite piblik jwe nan fè rechèch wo nivo ak nan transfòme li sou fòm nouvo opòtinite pou 

kwasans ekonomik ak biznis an eta yo. Tout lekòl yo ki te patisipe nan pwosesis pri sa se egzanp yon 

responsablite debaz inivèsite piblik  – remèt bay kominote yo ak eta a sa yo te resevwa nan yon fason 

kap ranfòse ekonomi ak amelyore kalite pou lavi rezidan eta sa.” 

 

Dapre APLU, efò angajman ekonomik gen ladann inivèsite kap travay ak patenè sektè piblik ak prive nan 

eta ak rejyon yo pou sipòte devlopman ekonomik atravè yon pakèt aktivite—inovasyon ak lespri 

antreprenè, transfè teknoloji, talan ak devlopman mendèv, ak devlopman kominote. SUNY te 

rekonpanse sitou paske li te “montre lap fè yon travay estraòdinè nan transfè teknoloji, lespri 

antreprenè ak devlopman biznis.”  

 

Pami tout ansanm pwogram devlopman ekonomik, zouti ak sèvis ki devlope nan SUNY ak RF la, eki 

kouvri rechèch ak dekouvèt; teknoloji ak devlopman biznis; kwasans ak espansyon ak patenarya 

stratejik, genyen:  

•  START-UP NY, kap transfòme kanpis ak kominote inivèsite SUNY atravè eta a pou yo vin 

kominote san taks - tankou ankenn taks sou revni pou aplwaye, ak ankenn taks sou vant, 

pwopriyete oubyen biznis pandan dizan. START-UP NY, Gouvènè Cuomo te lanse a, pral atire 

nouvo biznis ak envestisman toupatou nan nasyon an ak toupatou sou latè pou yo vin tabli New 

York grasa opòtinite l ap ofri pou opere nèt san taks pandan l ap asosye avèk enstitisyon 

edikasyon avanse, rechèch ak inovasyon nivo mondyal.  

• SUNY Networks of Excellence sipòte plis kolaborasyon rechèch ant SUNY ak patenè endistriyèl 

pou nou ka ankouraje komès. Rezo yo fokis sou defi sosyete a genyen nan kesyon enèji, 

anviwonman, ekonomi ak edikasyon.  

• SUNY Research Collaboration Fund, ki kapitalize sou pisans rezo SUNY an grasa ankourajman 

pou nouvo ak ansyen kolaborasyon ant kanpis epi ki sipòte devlopman yo nan patenarya 

alontèm ak kwasans kap dire. 

• Technology Accelerator Fund (TAF), kreye pou ede kominote SUNY an grasa finansman la p 

bay pou teknoloji yo seleksyone pou akselere devlopman ak komès.  

• Innovation Keystone, yon depo santralize enfòmasyon tankou fòm, modèl, akò, meyè teknik 

ak lòt enfòmasyon ki konsènen komès teknoloji ak pepinyè biznis.  

• SUNY Insure, ki redwi chaj administrasyon ak kou asosye yo grasa politik asirans nesesè li 

jwenn pou nouvo antrepriz ki fenk louvri eki afilye ak pwogram ak enstalasyon SUNY yo.  

• SUNY Entrepreneur in Residence, kap mande ansyen elèv SUNY ak lòt biznisman nan rejyon 

an pou yo sèvi kòm moun kap ekri plan biznis pou biznis ki fenk ap lanse ak gid pou pwofesè ak 

elèv antreprenè.  

• Innovation Community Chest, yon seri meyè pwodi ak sèvis pou pwofesyonèl komès SUNY yo 

itilize atravè rezo a.  

• SUNY Innovation Showcase, te kreye pou konekte kapital-risk New York ak konpayi yo 

seleksyone epi bay konpayi chans pou angaje yo ak lòt sous kapital lansman ak risk.  

